
CYD-BWYLLGOR GwE 

08.03.2017 
 

 
Yn bresennol:   Y Cyng. Wyn Ellis Jones (Cadeirydd)  

Y Cyng. Michael Williams (Is-gadeirydd) 
 
Y Cynghorwyr:   Kenneth P. Hughes, Gareth Thomas, Eryl Williams 
 
Aelodau Cyfetholedig heb bleidlais:     Jonathan Morgan (Cynrychiolydd Ysgolion 
Arbennig), Mair Herbert (Cynrychiolydd Ysgolion Uwchradd) 
 
Swyddogion Heb bleidlais:  Ian Budd (Cyfarwyddwr Arweiniol - Cadeirydd y 
Bwrdd Rheoli (Cyngor Sir y Fflint), Dr. Lowri Brown (Cyngor Bwrdeistrefol Sirol 
Conwy), Delyth Molyneux (Cyngor Sir Ynys Môn), Julian Molloy (Cyngor Sir 
Ddinbych), John Davies (Cyngor Bwrdeistref Sirol Wrecsam) 
                                                      
Hefyd yn Bresennol:    Arwyn Thomas (Rheolwr Gyfarwyddwr GwE),  Susan Owen 
Jones (Rheolwr Busnes a Chyllid GwE), Martyn Gray (Cynrychiolydd Llywodraeth 
Cymru), Iwan Evans (Rheolwr Gwasanaeth Cyfreithiol yr Awdurdod Lletyol – Cyngor 
Gwynedd), Rhys Howard Hughes (Cyfarwyddwr Cynorthwyol GwE), Hefin Owen 
(Cynrychiolydd Cyllid Cyngor Gwynedd yr Awdurdod Lletyol), Gareth Jones 
(Cadeirydd Bwrdd Ymgynghorol GwE), Garem Jackson (Cyngor Gwynedd), Iwan T 
Jones (Cyngor Gwynedd), Sandra Evans (Cyngor Gwynedd) a Einir Rh Davies 
(Swyddog Cefnogi Aelodau'r Awdurdod Lletyol - Cyngor Gwynedd)   
 
1. YMDDIHEURIADAU 
 
Cyng. Chris Bithell (Cyngor Sir y Fflint), Mrs K Evans (Cyngor Sir Ddinbych), Dafydd 
L Edwards (Cyngor Gwynedd), Alison Fisher (Cynrychiolydd Llywodraethwyr), Dr 
Gwynne Jones (Cyngor Ynys Môn), Rita Price (Esgobaeth Wrecsam), Dr Alwyn 
Jones (Cyfarwyddwr Cynorthwyol GwE) 
 
2. DATGAN BUDDIANT PERSONOL 
 
Gadawodd nifer yr ystafell (gan gynnwys y Cadeirydd) ar gyfer yr eitem Penodi 
Rheolwr Cyfarwyddwr. 
 
3. MATERION BRYS 
 
Nid oedd materion brys. 
 
4. COFNODION Y CYFARFOD BLAENOROL 
 
Derbyniwyd y cofnodion o’r pwyllgor hwn a gynhaliwyd ar 1 Chwefror, 2017, fel rhai 
cywir.  
 
5. PENODI RHEOLWR CYFARWYDDWR GwE 
 
Cadeiriodd y Cynghorydd Michael Williams y drafodaeth ar yr eitem hon.   

Rhoddodd Ian Budd amlinelliad o’r drefn benodi ynghyd a sylwadau am yr ymgeiswyr 
a gododd yn ystod y broses benodi.  Roedd consensws unfrydol ymysg y Panel y 
dylid argymell penodi Arwyn Thomas yn Rheolwr Gyfarwyddwr GwE. 
 
Cynigiodd Cyng. Eryl Williams y cynnig a gafodd ei eilio gan Y Cynghorydd Gareth 
Thomas.  Roedd y Cyd-bwyllgor yn unfrydol am y penodiad a chytunwyd cynnig y 
Swydd i Arwyn Thomas. 
Diolchwyd i bawb a fu yn rhan o’r broses ac i Sandra Evans yn benodol am ei gwaith. 
 
6. ADRODDIAD MONITRO CYNLLUN BUSNES CYFREDOL 
 
Cyflwynwyd yr adroddiad gan Rhys Howard Hughes.  Tywysodd RHH yr Is-grŵp 
drwy’r adroddiad a nodwyd y canlynol : 
 
i.Nododd John Davies bod adolygiad gan gyd-weithwyr wedi cymryd lle yn Wrecsam 
a bod adroddiad o’r canlyniadau i’w drafod yn eu Pwyllgor Craffu maes o law.  
Cytunodd John Davies i rannu y wybodaeth gydag aelodau’r Cyd-bwyllgor. 
ii.Nododd y Cadeirydd ei bod yn braf gweld gwelliant. 
 
7.  BLAENORIAETHU’R CYNLLUN BUSNES 2017-2020 
 
Cyflwynwyd yr adroddiad gan Arwyn Thomas.  Tywysodd AT yr Is-grŵp drwy’r 
adroddiad a nodwyd y canlynol : 
 
i.Un her sy’n ein hwynebu yw bod yn ymwybodol o flaenoriaethau Llywodraeth 
Cymru.  Yng nghyd-destun hyn cwestiynodd Gareth Thomas sut fyddai modd 
ymgorffori sgiliau cyflogadwyedd o fewn GwE ble cadarnhawyd fod GwE yn y broses 
o dderbyn gwybodaeth ynglŷn â’r sgiliau byddai cyflogwyr yn dymuno eu cael. 
ii.Mae pryder ynglŷn â’r ail-strwythuro sydd yn cymryd lle yn Gyrfa Cymru 
iii.Mae rôl Bwrdd Uchelgais Gogledd Cymru yn hynod bwysig ac mae’r gwaith 
ynghlwm a’r Bwrdd Uchelgais yn allweddol bwysig 
iv.O ran STEM ac AD TRAC – mae yn hynod bwysig bo Addysg gyda mewnbwn i’r 
Cwmni Gyrfa - mae gwaith dadansoddi angen ei wneud yma. 
 
Cytunwyd i gymeradwyo derbyn y blaenoriaethau gyda chais i’r Bwrdd newydd 
barhau gyda’r blaenoriaethau.  
 
8. ADRODDIAD MONITRO CYLLIDEB 2016/17 
 
Cyflwynwyd yr adroddiad gan Hefin Owen ble nodwyd bod y tanwariant yn gymharol 
fychan.  Derbyniwyd yr adroddiad gan y Cyd-bwyllgor. 
 
9. ADRODDIAD CYLLIDEB 2017/18 
 
Cyflwynwyd yr adroddiad gan Hefin Owen ble nodwyd bod £414,967 o’r gronfa 
cyllido wrth gefn.  Cytunwyd i fabwysiadu y gyllideb a derbyn yr adroddiad. 
 
10. ADRODDIAD BLYNYDDOL GwE 
 
Cyflwynwyd yr adroddiad gan Arwyn Thomas gan ddiolch am y cyfraniadau a 
dderbyniwyd at yr adroddiad sydd yn canolbwyntio ar safonau, darpariaeth ac 
arweinyddiaeth.  Ar ôl ein tywys drwy yr adroddiad nodwyd : 
 
i.Bod angen edrych yn is na CA4 i weld gwraidd y broblem 
ii.Bod angen gweld sut i wella carfanau arbennig  

iii.Bod angen modd o gefnogi Arweinwyr sydd eisoes yn bodoli gan adnabod talent, 
gan fod a’r arbenigedd i gefnogi o fewn yr Ysgol/GwE a’r Awdurdod. 
Agorwyd y drafodaeth i sesiwn cwestiynau, a holiwyd fel a ganlyn : 
i.Ble rydym arni o ran ariannu 80 Cynradd / 20 Uwchradd?  Cadarnhawyd bod hyn yn 
cael ei weithredu yn y flwyddyn ariannol nesaf. 
ii.A oes modd cael darn o waith ar sut mae’r arian am fod yn hunangynhaliol? 
iii.A fyddai Pennaeth ysgol ffederal yn cael cyswllt ac un neu ddau Ymgynghorydd 
Her?  Cadarnhawyd mai 2. 
Cadarnhawyd y bydd drafft terfynol o’r adroddiad ar gael ar gyfer y cyfarfod nesaf. 
 
Nodwyd mai hwn oedd y cyfarfod diwethaf cyn yr Etholiad.  Dymunwyd yn dda i bob 
un oedd yn ail sefyll a diolchwyd i John Davies am ei gyfraniad. 
 
 

Dechreuodd y cyfarfod am 13.40 p.m. a daeth i ben am 15:05 p.m. 
 
 
 
 
 
 

CADEIRYDD 
 
 


